
				এই পৃষ্ঠাটোৰ বৈধকৰণ হৈছে
১১
বব্ৰুবাহ পৰ্ব্ব








ব্ৰাহ্মণৰ প্ৰমুখ্যে যত যত নৰনাৰী।

বহুবিধ বস্ত্ৰ অলঙ্কাৰে কাচি পাৰি॥৫১

নাচনে গায়নে যাউক বাদ্যভণ্ডে সাজি।

মান্য কৰি বাপৰ চৰণে দিয়া বাজী॥

তেবেসে সমস্ত পাপ হৈব উপশাম।

গুচোক দুৰ্গতি ডাকি বোলা ৰাম ৰাম॥৫২







⸻





সুবুদ্ধিৰ বাক্যত বব্ৰুবাহন অৰ্জ্জুনৰ ওচৰলৈ যাবলৈ প্ৰস্তুত





দুলড়ী






জৈমিনি বদতি  শুনা নৰপতি
 পাচে যি কৰিলা ৰাজা।

সুবুদ্ধি বচনে সাৰ কৰি মনে
 তেখনে সাজাইলা প্ৰজা॥

গজ বাজী প্ৰজা  ভালমতে সাজা
 সুৱৰ্ণ মণ্ডিত গাৱে।

দণ্ড ছত্ৰ ধৰি পতাকা উচাই
 সবে যাউক ভাৱে ভাৱে॥৫৩

অগৰু চন্দন কস্তুৰী কুঙ্কুম
 ধূপ দীপ ধৰি ধৰি।

